
Аннотация. Мақолада Қашқадарё вилоятининг қумли чўл (Нишон тумани) ва адир (Ғузор тумани) 
ҳудудлари шароитида етиштирилган қора рангли қоракўл қўзилари тери юзасидаги расм аниқлиги, 
жойлашиш типи ва нави қиёсий таҳлил этилган. Тадқиқот натижаларига кўра, адир ҳудудида I навли 
терилар улуши (77,5%) чўл ҳудудига нисбатан 3,4% га юқори эканлиги аниқланди.

Кириш

Республикамиз  чўл  яйлов  чорвачилигининг  асосини  қоракўлчилик  тармоғи  ташкил 
қилади.  Ўзбекистон  Республикаси  Президентининг  2025-йил  30-январдаги  «Яйловларни 
муҳофаза қилиш ва улардан оқилона фойдаланишнинг замонавий механизмларини жорий 
этиш  чора-тадбирлари  тўғрисида»ги  ПФ  –  15-сон  фармонида  ҳам  «қоракўл  зотининг 
генофондини  сақлаш,  такрор  кўпайтириш  ва  такомиллаштириш,  селекция-наслчилик 
режаларини  амалиётга  татбиқ  этиш...»  борасида  аниқ  вазифалар  белгилаб  берилганлиги 
соҳанинг мамлакатимизнинг чўл ва адир яйловларида янада ривожланиш истиқболларини 
белгилаб берди [1].

Бугунги кунда етиштириладиган қоракўл маҳсулотининг сифати ва жаҳон бозоридаги 
харидоргирлиги  уларнинг  ранги,  тери  юзасидаги  гулларнинг  (расмининг)  аниқлиги,  тури 
ҳамда навига бевосита боғлиқ.  Ушбу кўрсаткичлар нафақат наслчилик тадбирлари,  балки 
қоракўл зотли қўйлар боқиладиган табиий-иқлим ва яйлов шароитлари таъсирида ҳам маълум 
даражада ўзгаради. Мақолада қора рангли қоракўл қўйларини чўл ва адир зоналари шароитида 
етиштиришнинг тери сифатига таъсири қиёсий ўрганилган.

Қоракўл  қўйларининг  муҳим  селекцион  белгиларининг  намоён  бўлишида  урчитиш 
ҳудудларига  боғлиқ  ҳолда  ўзгарувчанликларни  кузатиш  билан  уларнинг  гул,  ранг,  ранг-
баранглик, жун-тола сифати кўрсаткичларини яхшилаш ҳамда улардан олинадиган авлодлар 
бўйича  мустаҳкамланиш  даражаларини  ўрганиш  йўналишларида  соҳада  кўплаб 
тадқиқотчилар ўз изланишларини олиб борганлар [2; 44 с., 5; 140 с].

Тадқиқотчилар томонидан илгари олиб борилган изланишларда турли рангдаги қоракўл 
териларида  гул  ўлчами  кўрсаткичларининг  намоён  бўлиш  натижалари  ҳамда  ушбу 
кўрсаткичларнинг ўзаро боғлиқлиги аниқланган бўлиб, улар тери сифатини баҳолашда муҳим 
аҳамиятга эга [6; 38-43].

Ушбу мақолада қора рангли қоракўл қўйларини чўл (Нишон) ва адир (Ғузор) зоналари 
шароитида урчитилишининг қўзилар тери сифат кўрсаткичларига таъсири қиёсий ўрганилган.

X A LQ A R O  I L M I Y- A M A L I Y  KO N F E R E N S I YA

«Orolbo‘yi hududida suvdan foydalanish samaradorligi va
sho‘rlanishning qishloq xo‘jaligi ekinlari hosildorligi hamda
aholi hayot faoliyatiga ta’sirini monitoring va nazorat qilish
uchun iqlimga chidamli innovatsion texnologiyalarni ishlab
chiqish»

X A L Í Q A R A L Í Q  I L I M I Y- Á M E L I Y  KO N F E R E N C I YA

«Aralboyı aymaǵında suwdan paydalanıw nátiyjeliligi hám
shorlanıwdıń awıl xojalıǵı eginleri zúráátligi hámde
xalıqtıń turmıs iskerligine tásirin monitoring etiw hám
qadaǵalaw ushın klimatqa shıdamlı innovaciyalıq
texnologiyalardı islep shıǵıw»

Материал  ва  услублар. Тадқиқотлар  Қашқадарё  вилоятининг  қумли  чўл  ҳудуди 
(Нишон тумани) ва адир ҳудудида (Ғузор тумани) олиб борилди. Тадқиқот учун жами 75 бош 
қора  рангли  қоракўл  қўзилари  танлаб  олинди.  Қўзиларнинг  тери  юзасидаги  расм  (гул) 
хусусиятлари ва нави [4; 29 б.] асосида, олинган маълумотларга биометрик ишлов бериш [3; 
256 с.] усулида амалга оширилди.

Натижалар  ва  уларнинг  таҳлили. Тадқиқот  давомида  олинган  маълумотлар 
тизимлаштирилиб, қуйидаги жадвалда умумлаштирилди.

1-жадвал. Қоракўл терилар расмининг аниқлиги, типи ва сифати (n=75)
Урчитиш 
ҳудуди

Ранги Тери юзасидаги расми,% Нави,%
Аниқлиги Расмининг жойлашиш типи 1 2

Аниқ Ноаниқ PT PK Аралаш
Қумли чўл 
ҳудуди 
(Нишон)

Қора 69,7±5,31 30,3±5,31 11,6±3,70 32,6±5,41 55,8±5,73 74,1±5,06 20,9±4,69

Адир ҳудуди 
(Ғузор) Қора 67,8±5,39 32,2±5,39 10,5±3,54 29,3±5,25 60,2±5,65 77,5±4,82 22,5±4,82

Қоракўл тери маҳсулотининг энг муҳим сифат кўрсаткичи бўлган навлилик даражаси 
бўйича адир ҳудуди (Ғузор) устунликка эга бўлиб, у ерда 1-навли терилар улуши 77,5±4,82% 
ни ташкил этди. Бу кўрсаткич Нишон тумани қумли чўл шароитидаги қўзиларга нисбатан 3,4% 
га  юқоридир.  Бунга  адир  ҳудудининг  озуқа  базаси  бойроқ  эканлиги  ва  она  қўйларнинг 
тўлақонли  озиқланиши эмбрионал  даврда  қўзи  тери  тўқимасининг  яхши  ривожланишига 
хизмат қилгани сабаб бўлган.

Тери юзасидаги расм аниқлиги бўйича эса қумли чўл ҳудуди қўзилари (69,7%) адир 
ҳудудидагига нисбатан бироз (1,9% га) юқори натижа қайд этган бўлиб, бу иссиқ ва қуруқ 
иқлим шароитига мослашувчанлик хусусияти билан изоҳланади. Расмининг жойлашиш типи 
бўйича ҳар икки ҳудудда ҳам «Аралаш» тип (мувофиқ равишда 55,8% ва 60,2%) етакчи ўринда 
туради.  Бу  эса  хўжаликларда  гул  типларини  янада  бир  хиллаштириш  бўйича  селекция 
ишларини давом эттириш заруратини кўрсатади.

Хулоса

Товарлик хусусиятлари бўйича адир ҳудуди (Ғузор) маҳсулдорлиги устун бўлиб, олий 
(1) навли терилар чиқиши 77,5% ни ташкил этди. Қоракўлчилик хўжаликларида наслчилик 
ишларини олиб боришда ҳудуднинг табиий-иқлим ва яйлов шароитларини ҳисобга олган 
ҳолда, чўл зоналарида расм аниқлигини, адир зоналарида эса тери навини янада яхшилашга 
қаратилган мақсадли селекция-жуфтлашларини қўллаш тавсия этилади.

